
ШАРҚ МОТИВЛАРИ “ЖОЗЕФ РЕДЙАРД КИПЛИНГ” ИЖОДИДА

Жозеф Редйард (1856-1936) Бомбейда санъат ва рассомчилик профессори оиласида таваллуд топди. Бўлажак шоир ва ёзувчи олти ёшидан Англиядаги мустамлакаларда хизмат қиладиган зобитлар ва амалдорлар тайёрловчи «ёпиқ» коллежда билим олди. 1892 йилда мактабни битирган Киплинг Ҳиндистонга қайтиб келади. У Лоҳар шаҳрида чиқариладиган «Фуқаро ва ҳарбий» газетасининг ходими бўлиб ишга кирди. 1886 йилда илк шеърлар тўплами «Департамент қўшиқлари», 1988 йилда эса «Тоғдан тушган оддий ҳикояларни» яратди.


Киплингнинг адабий мероси улкан ва турфа хиллидир, зеро у назмда ҳам, насрда ҳам ижод қилди, аммо афсуски, адибнинг фавқулодда иқтидори реакцион сиёсатга хизмат қилишга сарфланди. Айниқса ундаги жингоизм (инглиз иппериализми ва мустамлакачисининг шовинизми) Киплинг ижодида Инглиз-бурлар уруши даврида аниқ намоён бўлди. Инглиз-бурлар уруши давомида у буткул ҳаётини Трансваалда ўтказди, у ерда ёзувчи «Дўст» деб аталган армия газетасини чиқарди. Газетада аскарлар орасида урушни аслидагидан кўра анчагина юқори кўрсатиб, бенуқсон қилиб кўрсатиш борасида бутун иқтидорини ишга солди.


Редйард Киплинг 1907 йилда Нобель мукофотига лойиқ топилди. Унинг ижодида империалистик сиёсатга доимий ҳайрихоҳлиги сезилиб турар эди. Бироқ шунга қарамай унинг ижодида мавзулар ва қаҳрамонларининг образини тасвирлашидаги жуда пухта –эволюциянинг тадрижий узлуксиз давом этган ва сифатий ўзгаришларга олиб келган миқдорий ўзгаришлар содир бўлиб ўтганлигини унутмаслигимиз зарур. [1]. стр.204.

  

Аскарлар ҳақидаги ҳикояларнинг руҳий олами ва маънавий дунёси юзаки, жўн («Уч аскар» ва бошқа айрим навеллаларида). 


Унинг «Казарма балладалари» (1892)  турмуши билан боғланувчи аскарлар ҳақидаги шеърлари ажойиблиги билан ажралиб туришини тан олишимиз керак.


Оддий аскарнинг аҳлоқий маънавияти Киплингни мутлақо қизиқтирмайди, унинг фикрича, аскар ичиши тўполон қилиши, гажир ва жангари бўлиши, сафар чоғларида эса ўзини ҳарбий таланчиликдан тийиши шарт эмас. Киплинг ўзининг «Ўлжа» шеърида гўё кўпни кўрган, туллак Аскар номидан очиқдан-очиқ таълим беради.


Киплинг учун бошқа юртларни мустамлакага айлантиришни мадҳ этишнинг барча турлари ва босқичлари: денгиз-океанларда қароқчилик қилишими, мустакиллик чековчиларни жазолаш билан шуғулланувчи муҳим отрядларда фаоллик кўрсатишими, жосуслик билан машғул бўлишларни улуғлаш хосдир. «Шарқ ва Ғарб ҳақида баллада» асарида ирқчилик ва бошқа юртларни мустамлакага айлантириш сиёсати оқланади Буюк Британиянинг. Киплинг мунтазам равишда қайтариб юрадиган «О, Ғарб дегани Ғарбдир, Шарқ эса Шарқдир, улар жойлардан қимирламайди, бир-бири билан учрашмайди.


Р.Киплингнинг биринчи романи «Чироқ ўчди» (1891). Жанг манзараларини чизувчи кўр бўлиб қолган рассом образининг фожеали қисматига бағишланган. Бу психологик муносабатда теран роман, у маълум маънода буржуазия оламидаги ёлғиз одамнинг фожеасини акс эттиради.

Ирода ва ҳаракат тарбияси масалалари адибнинг «Жасур денгиз сайёҳлари» (1896) қиссасида кўтарилади.
Киплингдаги ирқчилик гоҳида жуда нозик, оддий кўз билан кўриб бўлмайдиган, ниқобланган ҳолда кўриниш беради. Киплинг Англиянинг ўзи босиб олган юртлардаги ҳукмронлигини оқлайди. Ҳайвонларни тавсифлайдиган асарларида унинг икки юзламачилиги акс этиб туради. Унинг «Жанглилар китоби» ва «Қўриқхонада» деган ҳикоясида кўришимиз мумкин. Маугли образини яратар экан Киплинг бўрининг одам боласини боқиб олиши ҳақидаги қадим замонлардан қолган афсона, Ромул ва Рем ҳикояси ва ҳиндларнинг ривоятлар, нақлларига таянади, шунингдек ёзувчи турли халқларнинг барча маҳлуқотлар тилини билувчи қаҳрамон, яъни «ҳоким, ҳукмрон сўз» ҳақидаги эртаклардан фойдаланади. Асарнинг тарбиявий аҳамиятидан кўз юммаган ҳолда Маугли ҳақидаги китобда ижтимоий мазмун йўқлигини айтиб ўтишимиз зарур. 

Жунглининг ҳаками ва бошлиғи доно, донишманд, ақлли фил Хатидир, қонга ташна Шер-хон-йиртқич йўлбарс эмас.


Ўзига хос жозиба ва катта тарбиявий аҳамиятига қарамай «Жунглилар китоби» нинг нуқсонларидан кўз юмиб бўлмайди. Киплинг Маугли образини ижтимоий мазмундан маосуво этди. 


Киплингнинг «Болалар учун шунчаки эртаклар» (1902) тўплами ва ҳайвонларга тасвирланган китоблари унинг ижодидаги энг сара асарлар сирасига киради. Хусусан жасур мангуст Рикки-Тикки-Тави ва ўзининг эгаси сифатида фақат камбағал ишчи-ҳиндигина тан олувчи исёнлар Мати-Гадже-фил қиссалари улардаги ўткир ақл-фаросат, кузатувчанлик, образларнинг жонлилиги, ҳаётбахш руҳни кўтарадиган кайфият бахш этади китобхонга.


1901 йилда «Ким» деган романини чоп эттирди, аммо у ердаги кўпгина қизиқ, билим олишга, билим оширишга ва фойдали табиат, этнография ва кўп миллатли Ҳиндистон учун хос бўлган тасвирлар мавжуд. Бироқ Киплингнинг империалистик ғоялари бу ерда ҳам жуда очиқ-ойдин кўринади. 

Шунингдек, Д.Н.Мирский унинг нашрий битикларида улкан иқтидор соҳибини тан олишга тайёр, бироқ рассом сифатида эса ажойиб газетачи очеркчини кўришини ёзган эди, бироқ унинг шеърларини у адабиётдан чиқариб ташлаш тарафдори бўлган. [2, 144-145, бетлар].

Машҳур адабиётшунос Анастассев ҳам ғарб адабиёти намоёндалари Киплингдан 20-йилларда «жамоадан ташқаридаги шахсларнинг ташқарисидаги идеали» сифатида юз ўгирганларини бир неча маротаба кўрсатиб ўтган эди. [4.144бет]


Константин Симонов эса ёшлигида Киплингга хайрихоҳ бўлган, аммо 1941 йил фронтдаги вақтда унинг айрим шеърларини бутунлай ёмон кўриб қолганлигини айтади [5.27 бет].


«Ўйин ўйинни ўйнаётганлардан муҳимроқ» деган Киплинг афаризми бор.

«Шарқ ва  Ғарб» мавзуига бевосита алоқадор Киплинг учун Ҳиндистонга қайтиб келгач янги ҳали ўзлаштирилмаган мавзулар, анъанавий сюжетлар, образлар, мотивлар-белгиларга эга бўлди ва улардан адабий услуб сифатида фойдаланмаслиги мумкин эмас эди.

Киплингнинг ўзига хос яна бир жиҳати «физиологик очерк»дан фойдаланиш бўлди, замонавий адабий тизимларнинг четроғидаги жанрга замонавий тус берди, очеркни сюжетли новеллага айлантирди, қизиғи шундаки, Киплинггача бундай йўл тутмаган ҳеч ким.

Киплинг  ўта кузатувчан, жуда диққатли суҳбатдош эди.

Киплинг ўз балладаларига аскарлар тилидаги сленгларни киритади, қофия ва оҳанг турларини кутилмаган ўринларда қўллай олади. Қўшиқ, марш ва романларга хос хусусиятларни олиб киради ўз шеърий шаклларига. 
Киплинг шеъриятининг яна бир ўзига хослиги унда аниқ кўриниб турган қатнашчилар шахсларнинг йўқлиги-ки, айни мана шу ҳолат унинг машҳурлигига сабаб бўлган сирни очиб бериш мумкин деб ҳисоблайди адабиётшунос олим Доминин А.Киплинг ўз таржимон ҳолида ҳам шундай йўл тутганига алоҳида диққатимизни қаратади [6.стр.12]

Алфред Лорд Теннисан (1809-1892) XIX аср маданиятни лўнда қилиб белгилаган эди: «Курашиш ва қидириш, бўш келмаслик, топиш». Меҳнат қилар экан одам худонинг илоҳий истагини бажаради ва ақл-фаросатидан яширин ҳодисани англаб етади, меҳнат ибодат қилишга,аралашишга, очишга, «юқори қалб»га ошно бўлишга ўхшатилади.

Киплинг  Осиё маданиятининг афзалликларини инкор қилмаган, бу иш унинг қўлидан келмас эди. Аксинча, у Машриқнинг қонунини хафсала билан тушуниб олишга сабр-қаноат билан қараганди. Ким Мағрибу Машриқ ўртасида сарсон-саргардон эди, бу ишланиш Киплингнинг ўзидаям бўлган, бироқ у ўз қаҳрамони Ғарбни танлайди. Шарқ қонуни бўйича донишманд, донолар худонинг ишига аралашмасликлари шарт.

Бироқ Киплинг ижодида муаммо Шарқ ва Ғарб қабилида эмас, «Империя-ноимперия» сифатда, эзгулик-ёвузлик, тартиб-аралаш -қуралашлик шаклида намоён бўлади.

Киплинг одоб-аҳлоқ ўргатувчи, насиҳатгўй, бироқ у ноаниқ одоб-аҳлоқдан сабоқ берувчидир.

Киплинг хато қилган, кетаётган идеаллар ва қиммат нарсаларга , айниқса давлатчиликнинг тарихан маҳкум шаклларига ёпишиб олган, аммо-лекин у «одддий одамга» хизмат қилишга интилган, унга ёрдам беришни ва одобдан ҳоли бўлиш ва ёлғизликни енгиб ғолиб бўлиш учун ҳаракат қилган, унинг учун ваҳимага тушиш ва ҳамма нарсадан ҳафсаласи пир бўлиш, мардликка ўргатиш ва гўё бостириб келадиган охир замон олдида матонатли бўлиш. У.Х.Оден Киплингни «Вақт ўзининг умрини чўзадиган ва кечирадиганлар қаторидаги ижодкорлар сирасига киради» деган эди.

